
   Пурăннă тет пĕр карчăк, унăн виçĕ ывăл пулнă. Карчăк аслă ывăлне кăмпа татма янă. Лешĕ тулли карçинккапа таврăннă, анчах çимелли кăмпа тупман иккен. Шăна кăмпине татма юраманнине пĕлмен.

Иккĕмĕш ывăлĕ те çимелли кăмпа татса килеймен, кĕçĕнни те наркăмăшлисемпе таврăннă. Кусене шанса пулмасть тесе карчăк хăех кăмпана кайнă. Вăл нумай кăмпа курнă, анчах çав вырăнта пĕр çĕлен выртнă. Карчăк кăмпа татма пуçланă çеç — ăна çĕлен сăхма пуçланă. Çакна чĕрĕп курнă та çĕлене çапла каланă,

— Эсĕ ăна ан тĕкĕн, ватă çынна кӳрентерме памастăп.

— Эпĕ сана сăхатăп, — тенĕ çĕлен.

— Эсĕ мана сăхсан эпĕ сана йĕпсемпе тиретĕп.

Çĕлен карчăк патне çывхарнине курсанах чĕрĕп çăмха пек çаврăннă та тăшмана йĕппе тирнĕ. Çĕлен хăраса тарнă. Карчăк савăнсах кăмпа пуçтарнă, килне тулли кăмăлпа таврăннă.

  